
Монгол Улсын Их Хурлын 2022 оны хаврын ээлжит чуулганы
Аюулгүй байдал, гадаад бодлогын байнгын хорооны 

05 дугаар сарын 24-ний өдөр /Мягмар гараг/-ийн 
хуралдааны товч тэмдэглэл
 

Аюулгүй байдал, гадаад бодлогын байнгын хорооны дарга Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав. 

 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 11 цаг 55 минутад Төрийн ордны “Их эзэн Чингис хаан” танхимд эхлэв. 
Томилолттой: Ш.Адьшаа, Т.Аюурсайхан;

Чөлөөтэй: Н.Алтанхуяг, Х.Булгантуяа;

Эмнэлгийн чөлөөтэй: П.Анужин, Э.Бат-Амгалан, С.Батболд.
 

Нэг.Байнгын хорооны тогтоолын төсөл /Монгол Улсын Засгийн газарт чиглэл өгөх тухай/
Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Чимгээ, референт Б.Гандиймаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, ажилтан Д.Отгонбаатар нар байлцав. 

Байнгын хорооны тогтоолын төслийг Байнгын хорооны дарга Б.Баттөмөр танилцуулав. 

Тогтоолын төсөлтэй холбогдуулан Улсын Их Хурлын гишүүн Х.Баделхан, Ц.Сэргэлэн, Н.Наранбаатар нарын тавьсан асуултад Байнгын хорооны дарга Б.Баттөмөр хариулж, тайлбар хийв. 
Улсын Их Хурлын гишүүн Б.Энх-Амгалан, Б.Бат-Эрдэнэ, Н.Энхболд, Ц.Сэргэлэн, Б.Дэлгэрсайхан, Б.Баттөмөр нар санал хэлэв. 

Б.Баттөмөр: “Монгол Улсын Засгийн газарт чиглэл өгөх тухай” Байнгын хорооны тогтоолын төслийг батлах санал хураалт явуулъя. 
	Зөвшөөрсөн:
	  9

	Татгалзсан:
	  3

	Бүгд:
	12


75.0 хувийн саналаар Байнгын хорооны тогтоол батлагдлаа.
 
Уг асуудлыг 12 цаг 55 минутад хэлэлцэж дуусав.

Байнгын хорооны хуралдаанаар 1 асуудал хэлэлцэв.
 Хуралдаан 1 цаг 01 минут үргэлжилж, 19 гишүүнээс 12 гишүүн хүрэлцэн ирж, 63.2 хувийн ирцтэйгээр 12 цаг 56 минутад өндөрлөв. 

Ц.АЛТАН-ОД
МОНГОЛ УЛСЫН ИХ ХУРЛЫН 

2022 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ
 05 ДУГААР САРЫН 24-НИЙ ӨДӨР /МЯГМАР ГАРАГ/-ИЙН
ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Б.Баттөмөр: Эрхэм гишүүдийн энэ өдрийн амар амгаланг айлтгая. 

Байнгын хорооны гишүүдийн ирц бүрдсэн тул Аюулгүй байдал, гадаад бодлогын байнгын хорооны 2022 оны 05 дугаар сарын 24-ний өдрийн хуралдаан нээснийг мэдэгдье. 

Өнөөдрийн хуралдаанаар хэлэлцэх асуудлыг танилцуулъя. Хэлэлцэх асуудал нэг асуудал хэлэлцэнэ. 

"Петрочайна Дачин Тамсаг" компаниас Монгол Улсын хүртэх ашгийг нэмэгдүүлэх арга хэмжээний тухай Байнгын хорооны тогтоолын төслийг хэлэлцэж батална. Хэлэлцэх асуудалтай холбогдуулж өөр саналтай гишүүн байна уу? Алга байна. 

Хэлэлцэх асуудалдаа оръё. “Петрочайна Дачин Тамсаг” компаниас Монгол Улсын хүртэх ашгийг нэмэгдүүлэх тухай. Энэ үг нь зөв юм уу? “Петрочайна Дачин Тамсаг” компаниас. Аан. Компаниас хүртэх ашиг гэж ярих юм уу? Энэ чинь тэр сав газрын тэр ажлаас гэж байх юм уу? 

Тэр тогтоолын төслийг тараасан байгаа. Би нэмээд уншаад танилцуулчихъя. "Петрочайна Дачин Тамсаг" компаниас Монгол Улсын хүртэх ашгийг нэмэгдүүлэх арга хэмжээний тухай гэсэн ийм тогтоолын төсөл байна. Та бүгд тараасан байгаа. Үүнийг уншиж танилцуулъя. 

Монгол Улсын Их Хурлын тухай хуулийн 25 дугаар зүйлийн 25.6 дахь хэсэг, Монгол Улсын Их Хурлын Хяналт шалгалтын тухай хуулийн 8 дугаар зүйлийн 8.6 дахь хэсгийг тус тус үндэслэн Аюулгүй байдал, гадаад бодлогын байнгын хорооноос ТОГТООХ нь:

1.Газрын тосны салбарын хөрөнгө оруулалт, экспорт, эрэл хайгуул, ашиглалт, олборлолт, байгалийн нөхөн сэргээлтийн талаар "Петрочайна Дачин Тамсаг" ХХК-наас Монгол Улсын хүртэх ашгийг нэмэгдүүлэх чиглэлээр дараах арга хэмжээ авч хэрэгжүүлэхийг Монгол Улсын Засгийн газарт чиглэл болгосугай:

1/Газрын тосны ашиглалтын Тосон-Уул-XIX, Тамсаг-XXI талбайнуудад байгуулсан бүтээгдэхүүн хуваах гэрээний эрх, үүргийг шилжүүлэн авсан "Петрочайна Дачин Тамсаг" ХХК-тай хийсэн бүтээгдэхүүн хуваах гэрээг одоогийн мөрдөгдөж буй хууль, тогтоомжтой нийцүүлэн шинэчилж, Монгол Улсын хүртэх ашгийг нэмэгдүүлэх асуудлыг судалж шийдвэрлэх; 

2/Ашигт малтмалын тухай болон Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслийг Улсын Их Хурлын 2022 оны намрын ээлжит чуулганы хуралдаанд өргөн мэдүүлэх; 

3/Газрын тос боловсруулах үйлдвэрийг түүхий эдээр хангах асуудлын хүрээнд газрын тосны хайгуул, судалгааны ажлыг эрчимжүүлж, шинээр нөөцийг тогтоох үйл ажиллагааг бүх талаар дэмжих; 

4/“Петрочайна Дачин Тамсаг” ХХК-ний Байгаль орчины менежментийн 2020 оны төлөвлөгөөний биелэлтийг хангуулах, 2021-2022 оны төлөвлөгөөг холбогдох хууль тогтоомжийн хүрээнд яаралтай батлуулж, хэрэгжилтэд хяналт;

5/“Петрочайна Дачин Тамсаг” ХХК-ний Тосон-Уул-XIX, Тамсаг-XXI талбайн цахилгаан хангамж, тоног төхөөрөмжийн ашиглалтыг эрчим хүч дамжуулах, түгээх, хангах тусгай зөвшөөрөл бүхий мэргэжлийн байгууллага, аж ахуйн нэгжээр гүйцэтгүүлэх арга хэмжээ авах;

6/Нийгмийн даатгалын шимтгэлтэй холбоотой үүссэн маргааныг хууль тогтоомжтой нийцүүлэх замаар шийдвэрлэх, холбогдох хуульд нэмэлт, өөрчлөлт оруулах асуудлыг судлах;

7/“Петрочайна Дачин Тамсаг” ХХК-д 2018 онд НӨАТ, ААНОАТ, Хувь хүний орлогын албан татварыг төлөх тухай тавьсан шаардлагатай холбоотой гомдлыг Татварын Ерөнхий газрын дэргэдэх Татварын маргаан таслах зөвлөлийн хуралдаанаар яаралтай хэлэлцэж шийдвэрлэх, татварын актуудын биелэлтийг хангуулах, цаашид нэг мөр ойлгож, дагаж мөрдөхийг хүлээн зөвшөөрүүлж, хэрэгжүүлэх;

8/Газрын тосны олборлолт, ашиглалтын үйл ажиллагаанд үйлдвэрлэлийн зориулалттай усыг бага хэмжээгээр ашиглах, байгаль орчинд үзүүлэх сөрөг нөлөөлөл багатай, орчин үеийн дэвшилт технологийг үе шаттай нэвтрүүлэх, ус ашиглалт, байгаль орчин, нийгэм, засаглалыг сайжруулах чиглэлээр хамтарч ажиллах; 

9/Газрын тосны хайгуул, олборлолтын үйл ажиллагаанаас үлдсэн чанарын шаардлага хангахгүй, устгах шаардлагатай 590 гаруй тонн химийн бодисын хог хаягдлыг одоогийн мөрдөгдөж байгаа хууль тогтоомжийн хүрээнд шийдвэрлэх;

10/“Петрочайна Дачин Тамсаг” ХХК болон түүний туслан гүйцэтгэх компаниуд тухайн орон нутгийн иргэдийг авч ажиллуулах, сургах, мэргэшүүлэх, холбогдох төрийн байгууллагуудтай хамтарч зохион байгуулах.

2.Газрын тосны салбарт бүтээгдэхүүн хуваах гэрээгээр олборлолтын үйл ажиллагаа явуулж байгаа “Петрочайна Дачин Тамсаг” ХХК-ний 2014-2018 онд батлагдсан төлөвлөгөө, төсвийн дагуу хийж гүйцэтгэсэн ажил, нийт хөрөнгө оруулалт, өртөг нөхсөн болон нөхөгдөх зардлын хэмжээ, газрын тосны экспорт, борлуулалтын орлогын тооцоо, хуваарилалтыг баталгаажуулах аудитыг нэн яаралтай дуусгаж, холбогдох Байнгын хороонд танилцуулахыг Үндэсний Аудитын газарт даалгасугай. 

3.Энэ тогтоолын биелэлтийг Монгол Улсын Их Хурлын Аюулгүй байдал, гадаад бодлогын байнгын хороонд 2022 оны 10 дугаар сарын 01-ний дотор танилцуулахыг Засгийн газарт үүрэг болгосугай. 

4.Энэ тогтоолын хэрэгжилтэд хяналт тавьж ажиллахыг Монгол Улсын Их Хурлын Аюулгүй байдал, гадаад бодлогын байнгын хороонд даалгасугай гэсэн ийм төсөл байна. Та бүгд тараасан байгаа. 

Тэгээд тогтоолын төслийг хэлэлцье. Тогтоолын төсөлтэй холбогдуулан асуулт асуух гишүүд байвал нэрсээ өгнө үү. Ц.Сэргэлэн Н.Наранбаатар. Н.Наранбаатар гишүүнээр тасалъя. Х.Баделхан гишүүнд микрофон өгье. 

Х.Баделхан: Баярлалаа. Тогтоолын төслийг дэмжиж байгаа.

Гэхдээ энэ дотроо зарим нэг заалтууд нь биелэх боломжтой юу гэж асуух гэсэн юм. Эхний ээлжид Монгол Улсын хүртэх үр ашгийг нэмэгдүүлэх гэж заасан юм байна лээ. 

Ер нь тэр анхны байгуулсан гэрээг тухайн талбайн нөөц дуустал тэр гэрээнүүд нь мөрдөгдөх юм уу? Тэр байгуулсан гэрээг нь бид өөрчилж чадах юм уу? Гэрээг нь өөрчлөх боломж байна уу, үгүй гэсэн нэгдүгээр асуулт байна. 

Хоёр дахь нь, түрүүн бид үйл ажиллагааг нь танилцсан шүү дээ. Энэ компани бүр бие даасан. Тэр байгаль орчны менежментийн төлөвлөгөө, тэгээд борлуулалтын төлөвлөгөө гэж ерөөсөө биелэгдэхгүй юм байна. Борлуулалтын төлөвлөгөө нь бол бараг 50 хувьтай л яваад байгаа юм байна. Тэгээд ер нь төлөвлөгөө гэж хэлэхэд бас хэцүү. Энэ дээр Монголын талаас ямар нэг хариуцлага хүлээлгэж чадах уу гэж асуулт байна. 

Энэ дотроо 590 гаруй тонн химийн бодисын хог хаягдлыг одоогийн мөрдөж буй хууль тогтоомжийн хүрээнд шийдвэрлэх гэж. Үүнийг чухам яаж шийдвэрлэх гэж байгаа юм бол, яаж устгах гэж байгаа юм бол гэсэн асуулт байна. 

Ер нь энэ газрын тос олборлох үйлдвэрт ер нь Хятадын талаас хэчнээн хүн ажилладаг юм бол? Монголын талаас хэчнээн хүн ажилладаг юм бол? Үүнийг мэдэх хэрэгтэй байна. 

Ус. Энэ усны асуудал үйлдвэрлэлийн зориулалттай усыг бага хэмжээгээр ашиглах. Энэ тогтоолын заалт дээр орсон байна л даа. Энэ бас ер нь биелэгдэх үү? 1 литр нефть гаргахад 2 литр ус зарцуулдаг юм байна шүү дээ. Тогтоолын энэ заалт дээр чухам юу шийдэх гэж байгаа юм бол гэсэн асуулт байна. Баярлалаа.

Б.Баттөмөр: Уг нь энэ мэргэжлийн яамыг оруулсан бол болох байсан. Энэ яамных нь хүмүүс ирэхгүй байсан юм уу? 

Х.Баделхан: Хариулах хүн байхгүй байна шүү дээ. Асуултад хариулах хүн байхгүй байна. 

Б.Баттөмөр: Яах вэ, би бас зарим зүйлд нь хариулъя. Уг нь энэ яамдынх нь хүмүүсийг нь авчирч л Уул уурхайн яамны улсууд л хариулах ёстой л. Асуулт асууж байна л даа.

Энэ үнэхээр Монгол Улсын энэ бүтээгдэхүүн хуваах гэрээгээр 24 хувийг нь л Монгол Улс авч байгаа шүү дээ. Тийм ээ. 40 хувь нь нөгөө зардал гээд явчхаж байгаа. Үлдэж байгаа 60 хувийнх нь 40 хувь гээд үзэхээр 24 хувь нь Монгол Улсад л ногдож байгаа юм. 

Тэгээд ингээд үзэхээр энэ газрын баялаг ашиглах, анх 1993 онд “СОКО” компанитай Монголын газрын тосны газар хийсэн байдаг. Үүнийг нь “СОКО” компани нь хувьцаагаа "Петрочайна Дачин Тамсаг" компанид худалдчихсан. Яг энэ хэвээрээ л ингээд л яваад байгаа юм л даа. 

1993 онд зах зээлийн мэдлэг бидэнд ямар байлаа. Олон улсын ийм том хэмжээний бүтээгдэхүүн хуваах гэрээ хийх туршлага ямар байсан гээд ингээд үзэхээр энэ хийгдсэн гэрээг засах шаардлага, Монгол Улсын эрх ашигт нийцүүлэх ийм зайлшгүй шаардлага л байгаа юм л даа. 

Өнөөдрийн энэ мэргэжлийн яамдыг нь урьсангүй. Тэгэхдээ санал авсан. Уул уурхайн яамны саналууд энэ дотор туссан явж байгаа. Байгаль орчны яамны санал энэ дотор туссан явж байгаа. 

Тийм учраас хүртэх ашгийг нэмэгдүүлэх чиглэлээр бид Улсын Их Хурал санаачилга гаргаж, Засгийн газарт чиглэл өгөх нь зүйтэй гэж үзэж байгаа. Засгийн газар дээр энэ дээр ажлын хэсэг Шадар сайдаар ахлуулсан ажлын хэсэг гараад ажиллаж байгаа юм байна лээ. 

Энэ татвартай холбоотой нэлээн олон маргаанууд байгаа юм байна лээ. 317.0 тэрбум төгрөгийн актыг татварын байгууллагаас тавьсан. Тэрийг нь Маргаан таслах зөвлөлөөр хүчингүй болгочихсон. 2017 он хүртэлх үйл ажиллагаанд нь татварын байгууллагаас акт тавиад 317.0 тэрбум төгрөгийг 2018 оноос эхлээд шийдэх ёстой. 2018 оноос хойш 2024 онд хүртэл дөрөв, таван жил ингээд байхгүй байгаа юм. Яагаад ингээд байгаад байгаа юм, ямар учиртай юм. Хууль дүрэмд нь нийцэхгүй байгаа юм уу. Эсвэл татварын байгууллага ингээд буруу акт тавьчихсан юм уу. Ямар нэгэн мэдээлэл байхгүй байгаад байгаа байхгүй юу. Татварын байгууллагатай уулзсан. Тэгээд ер нь маш их юм ярьж байгаа юм л даа. Маш их юм ярьж байгаа юм. 

Тийм учраас энэ дээр татварын байгууллагын тавьсан актыг Маргаан таслах зөвлөл. Одоо энэ чинь хараат бус байдаг гэж байгаа шүү дээ. Сангийн яамны Төрийн нарийн бичгийн дарга Маргаан таслах зөвлөлийг ахалж ажилладаг. Үүнийг үүгээр үүрэг өгье гэж байгаа юм. 

Өнөөдөр Мэнэнгийн тал маань магадгүй ингэж явах юм бол Мэнэнгийн там болж магадгүй. Ийм байдал үүссэн. Дэлхийд энэ ус ашиглаж нефть бүтээгдэхүүн гаргадаг технологи хуучирсан. Одоо байхгүй. Зарим оронд нефтиэсээ ус нь илүү үнэтэй болчихсон байна шүү дээ. Ялангуяа энэ Арабын орнуудад ус нь илүү үнэтэй болчихсон. 

Тэгэхээр бид 1 литр нь нефть авахын тулд 2 литр ус. Байгаль орчны яамны нэг ажилтан тэр бараг одоо байгаль орчинд нөлөөгүй шахуу юм ярьж байна лээ л дээ. Тийм байж болохгүй шүү дээ. Тэр чинь байгаль зохицолдлогоотой л байгаа шүү дээ. 

Тэгэхээр энэ ус ашигладаг технологийг ер нь цаашдаа халах хэрэгтэй. Хамгийн сүүлийн үеийн орчин үеийн технологиудыг авч ашиглах ийм шаардлага байгаа. 

Хүний тоо нь "Петрочайна Дачин Тамсаг" компанид 554 монгол ажилтан ажиллаж байгаа юм байна. Үүний 298 нь “Тосон-Уул” компани. Тосон-Уул-XIX талбайд, 231 нь Тасаг XXI талбайд. 25 хүн нь Улаанбаатар оффист ажилладаг юм байна. 

Үүнийг ингээд аваад үзэхэд Дорнод аймгийн харьяалалтай 221, хот болон бусад аймгийн харьяалалтай 77 хүн байгаа юм байна. Хятад ажилчид 261 ажилтан ажиллаж байгаа юм байна. Өөрөөр хэлбэл XIX талбай дээр 261, XXI талбай дээр 59 ажилтан. Ингээд үндсэндээ 320 хятад ажилтан ажиллаж байгаа юм байна. 

Энэ 590 тонн химийн хорт бодис байгаа. Одоо Мэнэнгийн там болж байгаа энэ зураг дээр гараад байгаа юм бол энэ хаягдал байгаа юм л даа. Орчин үед үүнийг яаж устгадаг юм, яаж үүнийг цэвэрлэх ёстой юм, энэ шийдлээр нь үүнийг шийдье гэсэн ийм зүйлийг энэ тогтоолын төсөлд оруулж өгч ингэж явж байгаа. 

Нөөц бол та бүгд мэдэж байгаа. 332 сая тонн нөөцтэй гэж байгаа шүү дээ. Үүнээс баталгаат нөөц нь 43 сая тонн байгаа. Одоогийн байдлаар 9 сая орчим тонныг хэрэглэсэн. Авч ашигласан байгаа. Ингээд 43 сая тонныгоо яг өнөөдрийн энэ хүчин чадлаа ашигласнаар 20 орчим жил ашиглах ийм боломжтой гэж ингэж үзэж байгаа. Тэгээд энэ тогтоолын төсөлд энэ Монголын талын үр өгөөжийг нэмэгдүүлэх гол аргуудын нэг бол нөөцийг нэмэгдүүлэх шаардлагатай байгаа. Баталгаат нөөцийг нэмэгдүүлэх шаардлагатай. 

Тийм учраас үүнийг ингэж оруулж өгсөн юм. Тэгээд миний товч хариулт ийм байна. Болсон уу? 

Ц.Сэргэлэн гишүүн. 

Ц.Сэргэлэн: Баярлалаа. Би энэ дээр хэд хэдэн асуудал байна. 

Энэ бүтээгдэхүүн хуваах гэрээг хамгийн анх 1996 оны 08 сарын 07-ны өдрийн Засгийн газрын 83 дугаар тогтоолоор байгуулсан юм байна. Бидэнд тарааж өгсөн энэ танилцуулга дээр бэлээхэн биччихсэн байна. 

Үүнээс хойш тооцоод үзэх юм бол 26 жил. Америкийн Нэгдсэн Улсын тэр “СОКО Ойл” гэж компани хамгийн анхны энэ бүтээгдэхүүн авах гэрээг Монгол Улсын Засгийн газартай байгуулсан. Дараа нь 2005 оны 08 дугаар сард Засгийн газрын шийдвэрээр одоогийн аж ахуйн нэгжид эрх нь шилжсэн ийм байдаг юм байна. 

Ингээд 2005 оноос хойш тооцоод үзэх юм бол 17 жил. Энэ 26 жил, 17 жилийн хугацаанд. Яах вэ, бүр гэрээ байгуулсан анхны хугацаанаас хойш аваад үзэх юм бол 26 жилийн хугацаанд энэ гэрээний үр дүнгээс Монгол Улс хэдий хэмжээний ашиг хүртчихэв. Үр ашиг нь ямар байж вэ гэдэг талаар маш тодорхой экспертиз хийхгүй бол бид дараагийн авах арга хэмжээг тодорхойлоход ихээхэн төвөгтэй болно. 

Энэ тогтоолын төсөл дээр ингээд биччихсэн байна. Монгол Улсын хүртэх үр ашгийг нэмэгдүүлэх эхний заалт дээр энэ "Петрочайна Дачин Тамсаг" компаниас гээд биччихсэн байгаа юм. Би үүнийг энэ бүтээгдэхүүн хуваах гэрээний үр дүнд хүртэх ашиг гэж нэрлэмээр санагдаад байгаа юм. Энэ бол агуулга нь тийм байх ёстой. 

Энэ гэрээний үр дүнд л Монгол Улс ашиг хүртэх ёстой. Түүнээс тэр компаниас аваад байна гэдэг бол бас учир дутагдалтай. Магадгүй ахиад өөр компанид шилжээ ч юм уу, үгүй ч юм уу. 

Энэ 26 жилийн хугацаанд анхны гэрээ байгуулсан он жилийг аваад үзэх юм бол Монгол Улсын анхны Газрын тосны тухай хууль үйлчилж байсан юм байна. Анхны газрын тосны тухай хуулийг аваад үзэх юм бол хэдхэн хуудас ихээхэн учир дутагдалтай, тодорхой бус ийм хууль байдаг юм байна. 

Би үүнийг юу гэж харж байгаа вэ гэхээр туршлага байхгүй байсан байна аа. Манайхан. Энэ нь хууль эрх зүйн орчны их тийм бүдэг орчинд энэ гэрээ анх байгуулагджээ. Түүнээс хойш энэ 26 жилийн хугацаанд чамгүй их шүүмжлэлийг дагууллаа. Өнөөдрийг хүртэл. Ингэж яригдаж явсаар байгаад харин өнөөдөр Монгол Улсын Их Хурал, Байнгын хороо, Засгийн газрын түвшинд яригдаж байгаа бол амжилт гэж би ойлгож байна. Энэ цаг үеэ олсон чухал асуудал учраас би тогтоолын төслийг сайн дэмжиж байна. 

Харин хэд хэдэн асуудал дээр анхаарах хэрэгтэй байна. Ялангуяа нэгдүгээрт гэрээнд маш яаралтай энэ топ эдийн засагчид, хуульчид, олон улсын гэрээ хэрэг зүйгээр мэргэшсэн эрдэмтэд оролцуулсан мэргэжлийн баг томилж экспертиз хийж дүгнэлт гаргах хэрэгтэй. Үнэхээр энэ гэрээний юу нь болохгүй байгаа юм, юу нь болж байгаа юм, Монгол Улсад яагаад үр ашгаа өгөхгүй байгаа юм. Өгч байгаа юм уу, үгүй юу гэдэг тал дээр. Яг мэргэжлийн өндөр түвшинд экспертиз хийж дүгнэлт гаргаж байж бид дараагийн авах арга хэмжээг тооцох ёстой гэж би бодож байна. 

Орон нутгийн хөгжилд дорвитой үр нөлөө өгөхгүй байгаа. Энэ бол хэн бүхний нүдэн дээр маш тодорхой юм. Үүнийг бид онцгойлон анхаарч авч үзэх ёстой гэдгийг би хэлэх гэсэн юм. 

Гуравдугаарт, монгол ажилчдын эрх ашгийг хамгаалах тал дээр онцгой анхаарах зайлшгүй шаардлага үүсэж байна. Энэ бол дэлхийн өндөр хөгжилтэй орнуудын уул уурхайд ажилладаг тэр ажилчидтай ижил түвшинд л нөхцөлд ажиллах ёстой гэсэн шаардлагыг тавих ёстой.

Дөрөвдүгээрт, ерөөсөө энэ 26 жилийн хугацаанд байгаль орчинд ямар сөрөг үр дүн үзүүлж вэ. Энэ дээр Монгол Улсын Засгийн газар ямар түвшинд шалгалт хийж болдог юм тэр түвшинд шалгалт хийх хэрэгтэй. Шаардлагатай бол…/минут дуусав/

Б.Баттөмөр: Ц.Сэргэлэн гишүүн нэмж 1 минут өгье. 

Ц.Сэргэлэн: Шаардлагатай бол энэ шалгалтын үр дүнгээр гарсан зөрчил дутагдал. Гарахгүй ч байж болно л доо. Хэрвээ одоогийн олон түвшинд шүүмжлэл дагуулж байгаа байгаль орчинд сөрөг нөлөө үзүүлж байгаа энэ асуудлууд хууль эрх зүйн хүрээнд ноцтой үр дагавар хүрчээ гэсэн дүгнэлтэд хүрэх юм бол яаралтай үүнийг хууль хяналтын байгууллагуудад өгч хуулийн дагуу хариуцлага хүлээлгэх ёстой. Нөхөн төлбөрийг авах ёстой. Нөхөн сэргээлтийг дахин хийлгэх ёстой гэх мэтчилэн ийм би дөрвөн асуудал дээр. Тэр дундаа орон нутгийн хөгжилд яагаад өнөөдрийг хүртэл дорвитой үр дүн өгсөнгүй вэ гэдэг дээр ихээхэн анхаарч Монгол Улсын Засгийн газар ажиллаасай гэдгийг хүсэж байна. Ийм шаардлагыг энэ тогтоолын төсөлд суулгах боломжтой бол суулгаж өгмөөр байна. 

Тэгээд найруулгын чанартай юм дээр л бас…/минут дуусав/

Б.Баттөмөр: Ц.Сэргэлэн гишүүн маш чухал асуудлуудыг хөндөж тавьж байна. Энэ дээр 10.2 дээр заачихсан. Газрын тосноос бүтээгдэхүүн хуваах энэ 2012-2018 оны төлөвлөгөө болон газрын тосны борлуулалтын орлогын тооцоо, хуваарилалт, баталгаажуулалтыг аудитыг нэн яаралтай дуусгаж холбогдох Байнгын хороонд танилцуулахыг Үндэсний аудитын газарт даалгасан. 

Гэхдээ 2014-2018 он л гэчихсэн байгаа юм. Үүнийг 2021 он хүртэлх гэж байдаг. Үүнийг засаад энэ аудит гэдгийг аудитын ажлыг энд нь тусгаж өгөх нь зүйтэй гэж ингэж үзэж байгаа юм. 

Хоёрдугаарт нь, энэ гэрээнээс хүртэх ашиг бол эндээ явж болно. Энэ экспертиз гаргаж дүгнэлт хийлгэх гэдэг бол одоо маш зүйтэй. Үүнийг тогтоолын төсөлдөө нэмж оруулъя гэж бодож байна. 

Орон нутгийн хөгжилд бас тодорхой ер нь хувь нэмэр оруулж байх ёстой. Энэ чинь газрын баялгаа ашиглуулж байна. Орон нутгийн хөгжилд ямар юу оруулах юм. Үүнийг бас оруулах нь зүйтэй гэж ингэж бодож байна. Монгол ажилчдын эрх ашгийг хамгаалах, цалин хөлс, тэр нийгмийн хамгаалал, тэгээд бусад хөдөлмөр хамгаалал бусад асуудлуудыг бүгдийг нь энд нь бас нэг заалтууд нэмж оруулах нь зүйтэй гэж ингэж үзэж байна. 

Энэ өнгөрсөн 36 жилийн хугацаанд. Тийм. 26 жилийн хугацаанд. Уучлаарай. 26 жилийн хугацаанд байгаль орчинд ямар нөлөөлөл учрав. Одоо ингээд энэ бичээд байгаа Мэнэнгийн тал маань Мэнэнгийн там болж магадгүй гэж бичээд байгаа. Энэ бол одоо үндэстэй гэж ингэж үзэж байгаа юм. 

Тэгэхээр үүнийг байгаль орчны одоо энэ олон улсын байгууллага болон Монголын холбогдох байгууллагуудыг оролцуулан байгаль орчны дүгнэлт гаргуулах. Тэгээд энэ дүгнэлтийн үндсэн дээр цаашдаа ямар арга хэмжээнүүд авах вэ, яах вэ гэсэн энэ зүйлийг оруулах нь зүйтэй. 

Ер нь 1996 онд байгуулсан. Түүнээс хойш ингээд өөрчлөгдөхгүй явж байгаа энэ бүтээгдэхүүн хуваах гэрээ маань өнөөдрийн XXI зуунд, яг өнөөдрийн түвшинд энэ хөрөнгө оруулж байгаа, мөн бүтээгдэхүүнээ тодорхой ашигт малтмалаа олборлуулж байгаа энэ тэгш байдал, энэ үр ашгийн асуудал. Энэ дээрээ олон улсын экспертиз гаргаж бас тодорхой дүгнэлт гаргах нь зүйтэй гэсэн Ц.Сэргэлэн гишүүний саналтай санал нэг байна. Эдгээр асуудлуудыг энэ тогтоолын төсөлдөө тодорхой найруулж оруулъя гэж ингэж бодож байна. 

Н.Наранбаатар гишүүн. 

Н.Наранбаатар: Энэ тогтоолын төслийг дэмжиж байгаа. 

Аливаа гэрээ хоёр талын эрх ашгийг хоёуланг нь хангасан, хоёр талдаа үр ашигтай, хуульд нийцсэн байх ёстой. Гэтэл одоо энэ "Петрочайна Дачин Тамсаг" компанитай байгуулсан бүтээгдэхүүн хуваах гэрээ бол энэ гэрээний үндсэн зарчмыг зөрчсөн, олон хуулийн заалтуудыг зөрчиж байгуулагдсан. Одоо байгаа цаг үетэйгээ нийцэхгүй байгаа. Монгол Улсад бүр эсрэгээрээ хор хохиролтой. Нөгөө гэрээлэгч талдаа давуу тал олгосон, илүү ашигтай ийм байдлаар хийгдсэн гэрээ учраас энэ гэрээг хуульд нийцүүлж өөрчлөх, энэ гэрээнээс хүртэх Монгол Улсын Засгийн газрын, Монголын ард түмний үр ашгийг нэмэгдүүлэх ийм зайлшгүй шаардлагатай байгаа учраас энэ Их Хурлын Байнгын хорооны тогтоолын төслийг дэмжиж байгаа. 

Тэгээд ганц нэг тодруулах зүйл байгаа. Одоо энэ Дорноговь аймгийн нутаг дэвсгэрт үйл ажиллагаа, газрын тос олборлох үйл ажиллагаа явуулж байгаа “Донше” компани гэж байгаа. Энэ компанийн тухай одоо бас бид мэдээлэл муу байгаа. 

Энэ тогтоолоороо нэг мөсөн хамтруулаад энэ компанийн үйл ажиллагаа, бүтээгдэхүүн хуваах гэрээг өөрчлөх, судлах ийм шаардлага байна уу, үгүй юу. Аль эсвэл тусад нь энэ компанийн асуудлыг авч үзэх гэж байна уу? 

Бид удахгүй 2025 оноос эхлээд өөрийн нефтийн үйлдвэртэй болно. Түүхий эдээ дэлхийн зах зээлийн үнээр өөрийнхөө нутаг дэвсгэр дээр өөрийнхөө баялгийг худалдаж авах ийм байдалд хүрчихсэн. Дээрээс нь бид хангалттай хэмжээнд түүхий эдээ авч чадаж байна уу, үгүй юу гэдэг ийм асуудал байж байна. Гэтэл хоёр газар ингээд олборлолт яваад байгаа учраас энэ асуудлыг нь яаж авч үзэх юм бэ гэдэг нэг асуудал байна. 

Дараа нь Ашигт малтмалын тухай хуульд заачихсан байдаг шүү дээ. Тусгай зөвшөөрөл эзэмшигч нь тухайн орон нутагтайгаа хамтын ажиллагааны гэрээ байгуулж ажиллана гээд. 

Тэгэхээр энэ тогтоолын 10-т нь байна л даа. Энэ 10-т нь байгаа. Үүнийгээ хуулийнх нь заалтыг нь тавиад, Ашигт малтмалын тухай хуулийн тэдийн дагуу орон нутагтай хамтын ажиллагааны гэрээ байгуулж ажиллах гээд ингээд тодотгоод бүр оруулаад өгөх нь зүйтэй юм шиг харагдаж байна. 

Тэгэхээр зэрэг орон нутгийн иргэд яагаад энэ уул уурхайн үйл ажиллагаатай холбоотой дургүйцлээ илэрхийлээд байдаг вэ. Одоо эсрэг байдаг вэ гэдэг нь тодорхой байдаг шүү дээ. Орон нутагт тэр ард иргэдэд, тэр суманд, тэр аймагт нь ямар нэгэн өгөөж байхгүй. Ажлын байр байхгүй. Ханган нийлүүлэлт байхгүй байдаг учраас л хүмүүс дургүй байгаад байдаг. 

Тийм учраас тухайн орон нутгийн иргэдийг хамгийн түрүүнд ажилд авдаг байх хэрэгтэй. Тухайн орон нутгийн хөдөлмөрийн хэлтэстэй хамтарч ажилладаг байх хэрэгтэй. Судалгаатай байх хэрэгтэй. Ажлын байрны нээлттэй өдөрлөгийг орон нутагтаа зохион байгуулж явуулдаг байх хэрэгтэй. Ханган нийлүүлэлтээ тэнд үйл ажиллагаа явуулдаг орон нутгийн аж ахуйн нэгжүүдээс авдаг байх хэрэгтэй. Тухайн сум, аймгийг хөгжүүлэх хөгжлийн сантай байх ёстой. Энэ сангаа хоёр талаасаа хамтраад зарцуулдаг. Тодорхой хөрөнгө оруулалтын ажлууд, энэ байгаль орчныг нь сэргээх, иргэдийнх нь амьдрал ахуйг дээшлүүлэхтэй холбоотой хөрөнгө оруулалтын ажлуудыг нь шийддэг байх хэрэгтэй гээд орон нутагтай харьцаж ажиллах маш олон сувгууд, олон зүйлүүд шаардлагууд байдаг учраас энэ дээр анхаарах хэрэгтэй. 

Мөн дээрээс нь нэг анхаарах асуудал бол энэ холбогдох төрийн албан тушаалтнууд, тэнд байгаа Засгийн газрын төлөөлөгч нар гээд манай засгийг төлөөлж байгаа улсууд маань энэ компанитай ашиг сонирхлын зөрчилтэй ийм байдлууд бас сонсогдоод байгаа учраас үүнийг бас нэг ялгах, салгах. Шаардлагатай бол тийм улсуудыг хольж солих, хариуцлага хүлээлгэх зэрэг…/минут дуусав/

Б.Баттөмөр: Н.Наранбаатар гишүүнд минут нэмж өгье. 

Н.Наранбаатар: Үүнийг хамгаалсан, энэ компанийн хууль бус үйл ажиллагааг нь нуун далдалсан, магадгүй энэ компанийн үйл ажиллагаанд бизнесийн ашиг сонирхлоор холбогдчихсон ийм ашиг сонирхлын зөрчилтэй албан хаагчид, төрийн албан хаагчид байгаа тухай бас мэдээллүүд явагддаг. Ялангуяа энэ Ашигт малтмалын хэрэг эрхлэх газрын холбогдох албан тушаалтан, мөн манай Засгийн газрыг төлөөлөөд тэнд ажиллаж байгаа Засгийн газрын төлөөлөгч гэж хоёр хүн байх жишээтэй. 

Тэгээд энэ улсууд чинь манай Монгол Улсын эрх ашгийг хангаж энэ хууль тогтоомжийг хэрэгжүүлэхийг шаардаж ажиллах ёстой улсууд маань ийм байна уу, үгүй юу гэдгийг бас судалж тооцож үзэх хэрэгтэй. Хэрвээ ийм байгаа бол энэ улсуудад хариуцлага тооц. Ажил албан тушаалыг нь солих. Илүү чадвартай, шударга, ийм ёс зүйтэй хүмүүсийг ажиллуулах шаардлага байгаа. 

Б.Баттөмөр: Н.Наранбаатар гишүүнтэй санал нэг байна. 

Гэрээний үр ашгийг нь нэмэгдүүлье гэдэг бол энэ тогтоолын онд гол үндсэн агуулга, гол асуудал нь. Гэрээний үр ашгийг дээшлүүлэх. 

Хоёрдугаарт нь, энэ байгаль орчинд үзүүлэх сөрөг нөлөөллийг бууруулах, тэгээд орон нутагтай хамтарч ажиллах гэсэн гурван гол асуудал дээр төвлөрч байгаа. 

Энэ дээр гэрээний үр ашгийг нэмэгдүүлье гэдэг энэ заалтаа улам бас сайн болгож, тодорхой болгох ийм шаардлага байна гэж үзэж байгаа.

Сая Н.Наранбаатар гишүүний хэлж байгаа тэр “Доншен”-той холбоотой асуудлуудыг. Ер нь газрын тосны бүтээгдэхүүний салбарт ажиллаж байгаа гээд үүнийг жоохон аль альныг нь оруулж тооцвол яасан юм. Болох уу. Тийм. “Доншен”-ийг бас оруулаад ингээд явах нь зүйтэй гэж бодож байна. 

Орон нутгийн хамтын ажиллагаа гэдэгтэй санал нэг байгаа. Энэ дээр тэр сангаа байгуулах, орон нутгаасаа ажилчдыг авах, тэгээд тэр бүтээгдэхүүн худалдаж авах, ажил үйлчилгээг авахдаа орон нутгийг түлхүү анхаардаг энэ чиглэлийнх нь юмыг хийе. 

Бас сая Н.Наранбаатар гишүүний хэлж байгаа санаан дээр энэ газрын тосны салбарт Монгол Улсын төлөөлж ажиллаж байгаа улсуудын талаар бас янз бүрийн буруу зөрүү мэдээллүүд их байна. Үнэн юм уу, худлаа ч юм уу. Янз янзын мэдээллүүд. Монгол Улсыг төлөөлж ажиллахад ажиллахгүй. Өөрсдийнхөө эрх ашгийг боддог. Тэгээд янз бүрийн мэдээллүүд бол байгаа. Үүнийг яах вэ бас холбогдох байгууллагууд нь судалж үзэж байгаа юм байна лээ. Үүнийг бол ингээд цаашдаа судалж үзэж буруутай улсуудад нь хариуцлага тооцох ийм шаардлага бас гарах байх гэж ингэж үзэж байна. 

Ингээд гишүүд асуулт асууж, хариулт авлаа. Одоо үг хэлэх гишүүд байна уу? Нэрсээ өгнө үү. 

Н.Энхболд, Б.Дэлгэрсайхан гишүүнээр тасалъя. Б.Энх-Амгалан гишүүн.

Б.Энх-Амгалан: Энэ тогтоолын төслийг дэмжиж байгаа юм. 

Тэгэхдээ энэ дээрээ бид бас энэ төрийн байгууллагуудын нэр заамар юм шиг байна. 

Нэгдүгээрт, энэ Мэргэжлийн хяналтын ерөнхий газар, Татварын ерөнхий газар, Газрын тосны хэрэг эрхлэх газар, Уул уурхайн яам, Байгаль орчин, аялал жуулчлалын яам гээд энэ мэргэжлийн байгууллагуудыг нь бүгдийг нь оруулж байж энэ рүү явуулахгүй бол ингээд бүрхэг заалт өгөөд явчихаар хэрэгжихгүй болчих болов уу гэж гишүүдийн санаа зовж байгаатай бас санал нэг байна. 

Яг ний нуугүй хэлэхэд энэ татварын маргаан таслах асуудал их олон жил явлаа. Тэгэхээр Татварын ерөнхий газар энэ дээр өөрийнхөө дүгнэлтийг мэргэжлийн байгууллагын хувьд гаргах ёстой. 

Байгаль орчинд нөлөөлөх сөрөг нөлөөллийн асуудлаар бид Байгаль орчны яамтай нэлээн удаан ярилаа. Тэгээд гүний усыг ашиглаад байх юм бол Монгол Улсын хоёр дахь газар тариалангийн нөөц бүс нутаг цөлжих аюултай болно. 

Тийм учраас энэ гүний усыг ашигладаг энэ технологийг болиулах гэрээний өөрчлөлтийг хийх тал дээр онцгой анхаарах хэрэгтэй байна. 590 гаруй тонн химийн бодис, хог хаягдлыг буцааж өгөх хэрэгтэй. Бид ландшафтын аргаар булж устгаж бол болохгүй. Манайд тэрийг устгадаг, боловсруулдаг тийм үйлдвэр ч байхгүй. 

Өмнө нь бид бас очиж шалгалт хийж байсан юм. Тэгэхэд мэргэжлийн хяналтын газар тэрийг үзүүлж байсан. Хадгалалт хамгаалалтын хувьд ямар ч тийм баталгаатай бус ийм маягаар химийн бодис нь байж байсан. Ил асгарчихсан, хийсчихсэн, уут сав нь цоорхой. Нэг амбаар шиг юманд оруулаад тавьчихсан ийм юмнууд байсан учраас үүнийг бид маш онцгой анхаарах ёстой. 

Тэгээд өмнө нь яригдаад байдаг даа. Одоо ингээд зардлаа нэмээд хаячихдаг. Тэгээд ашгаа бууруулчихдаг гээд. Тэгээд жилд олж байгаа ашгийн чинь хэмжээ, зардал нь өсөөд байх тусам ингээд нөгөө Монголд эрх ашиг нь байхгүй болоод байдаг. Зардал дээрээ нэмээд ашгаа хийчихдэг гэдэг юм ярьж байгаа юм. 

Тийм учраас энэ аудитын байгууллага энэ дээр бас нэлээн сайн ажиллах хэрэгтэй байх. Дээр нь бас хэлтэй устай хүмүүсийг тэнд оруулж ажиллуулах нь их зөв зүйтэй. Бүгд Найрамдах Хятад Ард Улс бол аудит их чангатай шүү дээ. 

Тийм учраас бид энэ аудитынхаа дүгнэлт дээр нэлээн сайн суурилсан ийм ажлуудыг хийж, энэ гэрээний хариуцлагыг сайжруулах, тэгээд хуульд өөрчлөлт оруулах, нэг мөр ойлгох. 

Цаашдаа бас Монгол Улсад татвар төлдөг болох, ашиг нь Монгол талдаа нэмэгддэг байх ийм нөхцөл байдлуудыг хийхгүй бол бид энэ олон жил баялгаа ухуулаад байдаг, байгаль орчин сүйрээд байдаг. Татвар ч төлдөггүй. Тэгээд нөгөө гүнийх нь усыг ч ашиглаад байдаг. Химийн бодисоо дураараа ашигладаг. Тэгээд тэрийг нь өөгшүүлдэг тийм орон нутгийн хүмүүс байгаа учраас, тийм төрийн байгууллагын хүмүүс байж байгаа учраас үүнийг тал талаас нь шалгаж ингэж хийх нь зүйтэй гэж үзэж байна. 

Тэгээд гэрээний энэ тогтоолын төслийг дэмжиж байна. Энэ дээрээ харин энэ аж ахуйн нэгж, байгууллагууд, энэ төрийн байгууллагуудаа оролцуулаад ийм ийм ажлуудыг хийгээд нэг жоохон найруулгын засвар хийчихвэл болохоор байна гэж харж байна. Баярлалаа.

Б.Баттөмөр: Б.Энх-Амгалан гишүүнд баярлалаа. Б.Бат-Эрдэнэ гишүүн үг хэлнэ. 

Б.Бат-Эрдэнэ: Юуны өмнө Байнгын хорооны тогтоолын төслийг дэмжиж байгаа. 

Манай Байнгын хорооны дарга Б.Баттөмөр санаачлаад энэ "Петрочайна Дачин Тамсаг" компанийн үйл ажиллагааг газар дээр нь очиж үзэх шалгах ийм санаачилга гаргасан. Манайх очсон билүү? Тэгээд энэ бол зөв юм. Энэ бол зөвхөн нэг компанийн тухай асуудал биш. 

Ер нь энэ улс орноо сүйрүүлсэн, энэ ард түмний баялаг, газрын хэвлийн баялгийг цөлмөж. 30 жил цөлмөлөө шүү дээ. Гадна дотнынхонтой нийлээд. Тэгээд энэ асуудлыг нэг мөр болгох энэ ажлын эхлэл гэж би талархаж хүлээж авч байгаа юм. 

Хуулийнхаа дагуу үйл ажиллагаа явуулж байгаа харилцан ашигтай, тэр тусмаа энэ байгалийн баялгаа эзэмшиж байгаа Монголын талд үр өгөөж нь сайн энэ төслүүдийг бид эсэргүүцдэггүй шүү дээ. Ганцхан буруу замаар будаа тээгээд явсан. Энэ дотор байж байсан улсууд юу гэнэв, нам юу гэнэв, дарга юу гэж хэлсэн дагая гээд ингээд л 30 жил явсаар байгаад л улс орноо ийм байдалд оруулчихсан хүмүүс бид ингээд сууж байгаа шүү дээ. 

Тэгээд энэ том ажлыг эхлэл гэж ингэж ойлгож байгаа юм. Би үүнтэй холбогдуулаад нэг тодруулах. Энэ “Петрочайна Дачин Тамсаг” маань Хятадын төрийн өмчийн компани уу, хувийн компани уу? Төрийн өмчийн компани. Тэгвэл бас ч гэж төртэй нь ярих бололцоо гарах нь байна шүү дээ. Үүгээрээ давуу талтай юм. 

Үүнтэй холбогдуулаад энэ Алтан ширээгийн нефтийн бүтээгдэхүүнийг дотооддоо хангах энэ том хөтөлбөрийг хэрэгжүүлж байгаа. 

Тэгэхээр энэ хөтөлбөрийг хэрэгжүүлэхэд түүхий эдээр хангах энэ боломж байх уу? Энэ дээр яриа хэлэлцээр, анх байгуулсан гэрээндээ ч тодорхой зүйл, заалтууд нь бол байгаа гэж Улсын Их Хурлын чуулган дээр биднийг асуухад Уул уурхайн сайд их тодорхойлолт хариулсан л даа. Тэгээд Их Хурлын дарга бол Уул уурхайн сайдыг энэ хэлж байгаа үгнийхээ хариуцлагыг толгойгоор хариуцах юм байгаа биз дээ гэж хүртэл хэлсэн. 

Тэгэхээр Монголд түүхий нефть боловсруулах үйлдвэр байгуулах юм бол эхний ээлжид энэ "Петрочайна Дачин Тамсаг" бол бүтээгдэхүүнээ нийлүүлэх ийм гэрээний заалт бий гэж байгаа. Үүнийгээ тодотгоод.

Тэгээд арай гэж өчнөөн тэрбум доллароор өндөр өртөг зардалтай үйлдвэр байгуулдаг. Тэгээд түүхий эдээрээ таг суух юм бол үүн шиг хэцүү юм байхгүй шүү дээ. Би үүнтэй холбогдуулж л энэ саналыг хэлж байгаа юм. 

Үүнийг манай Байнгын хороо нэлээн нягтлах ёстой байх. Тэр байгаль орчинтой холбоотой, байгаль орчныг бохирдуулж байгаатай холбоотой, нийгмийн хариуцлагынхаа хүрээнд хийж ажиллахтай холбоотой гишүүдийн гаргасан санал дээр санал нэг байна. 

Гуравдугаарх юм нь энэ төрийг төлөөлж ажиллаж байгаа энэ хүмүүстэй ямар давхар хяналт байдаг юм. Би бол одоо олон жил, бараг 20-иод жил энэ уул уурхайн хууль бус үйл ажиллагаа, ийм компаниудтай хэрүүл тэмцэл хийж явсан. Тэнд төрийг Ашигт малтмалын газраас, Уул уурхайн яамнаас тэнд төлөөлөөд байж байгаа хүн бол зүгээр тухайн хөрөнгө оруулагч тэр компанийн ажилтан шиг сууж байдаг юм шүү дээ. Тэр компанийнхаа эрх ашгийг хамгаалаад ерөөсөө бүр ичиж зовох юм байхгүй. 

Тэгэхээр зэрэг энэ тогтолцоогоо бид өөрчлөхгүй бол одоо ингээд л Монголын баялаг гарын салаагаар, хэдхэн дотоод гадаадын шуналт бүлэглэлүүд ингээд Монголын байгалийн баялгийг аваад суучихсан. Тэгээд л одоо ерөөсөө өдөр шөнөгүй гадагш нь урсгаж байдаг. Энэ Монгол Улсаасаа баян болчихсон ийм хулгайчууд сууж байна шүү дээ. Ийм л асуудалтай ярьж байгаа болохоос биш хууль, ном журмынхаа дагуу ажлаа хийж байгаа улсуудтай бол бид юм яриагүй. 

Б.Баттөмөр: Б.Бат-Эрдэнэ гишүүнд баярлалаа. Н.Энхболд гишүүн.

Н.Энхболд: Ерөнхийдөө ийм тогтоол гаргахыг дэмжиж байна. 

Түрүүн бид Байнгын хорооны хурлаар хэлэлцээд бас нэлээд асуудлуудаар нь санал солилцчихсон байж байгаа. 

Зүгээр тогтоолынхоо хэлбэр, бүтэц тал дээр нэг ийм зүйлүүдийг анхаарвал яасан юм бэ л гэж бодож байна. Засгийн газарт чиглэл болгосугай гэчихээд 1 дүгээр заалт түүгээрээ үлдээд, харин энд Үндсэн хууль гэж үг оруулах уу, үгүй юу. Үндсэн хуулиар нийт ашиг орлогын талаас илүү хувь нь Монголд байх ёстой гээд шинэ Үндсэн хууль батлагдчихсан шүү дээ. Манайд. Түүнтэйгээ нийцүүлэх үүднээс тэр үгийг оруулах уу, яах вэ. Бодоорой. Оруулах нь зөв болов уу гэж бодож байна. 

2 дугаар заалтын хувьд бол бараг Эдийн засгийн байнгын хороонд манайхаас бичиг явуулчихвал яадаг юм. Ингээд хэлэлцсэн. Та нар шаардлага тавиад энэ хуулийг бушуу яаралтай хэлэлцэх асуудлыг оруулаач ээ гээд. Заавал манай хороонд орж ирсэн. Биднээс өгөх ёстой юм уу. Хуульд нэмэлт, өөрчлөлт оруулах тухай асуудлыг.

 3 дугаар заалтад. Би энэ тогтоолын, ялангуяа энэ 3 дугаар заалтын талаар их бодоод байгаа юм. Энэ газрын тос боловсруулах үйлдвэрийг түүхий эдээр хангах асуудлын хүрээнд газрын тосны хайгуул, судалгааны ажлыг эрчимжүүлж, шинээр нөөцийг тогтоох үйл ажиллагааг бүх талаар дэмжих гээд.

Энэ дээр одоо энэ компанитай байгуулсан Монгол Улсын гэрээгээр чинь манай газрын тосны үйлдвэр ашиглалтад орохоор тэд нар бүтээгдэхүүнээ манайд өгөх ёстой шүү дээ. Энэ бэлтгэл хангах ажлыг хангах юмнуудыг одооноос хийж баймаар байна. 

Тэгэхээр би энэ заалтыг газрын тос боловсруулах үйлдвэрийг түүхий эдээр хангах талаар тийм тийм гэрээнд туссан тийм заалтын биелэлтийг хангах бэлтгэл ажлыг хэрэгжүүлэх гэсэн ийм үг энд оруулмаар байна. Одооноос энэ юмыг юм хийчихмээр байна. 2025 онд манай үйлдвэр ашиглалтад орно шүү дээ. Үүрэгтэй. Тэгэхдээ яг тулчхаад наана нь өө бид нар бэлэн биш энэ тэр гээд. Сая Б.Бат-Эрдэнэ гишүүн санаа зовоод хэлж байна. Үнэхээр том үйлдвэр барьчихаад түүхий эд байхгүй бол тэгээд түүн шиг хэрэггүй юм байхгүй болно шүү дээ. 

Тэгэхээр энэ тогтоолын нэг чухал юу нь энэ заалт байх болов уу гэж бодоод байгаа юм. Тэгэхээр тэр гэрээнийх нь заалтыг бүр дурдаад. Бэлтгэл ажлыг хангах талаар Засгийн газраас ажил хийж байх хэрэгтэй байна. Ярьж ойлголцож, бид ингэнэ. Тэр үед яг тэгнэ шүү. Өөр наана нь бүрдүүлэх ямар нөхцөлүүд байдаг юм. 

Үүнийг их онцгой ач холбогдол өгч бие даасан заалт болгомоор байна. 

Энэ 4, 5, 6, 7, 8, 9 дүгээр заалтуудыг нэг юу болгочихмоор байна. Энэ дандаа л одоо хүчин төгөлдөр мөрдөж байгаа хуулиудыг хэрэгжүүлэхтэй холбогдсон юмнууд байна шүү дээ. 

Тэгэхээр эд нарыг товчхон товчхон томьёолоод тэр нийгмийн даатгалын шимтгэл, татвар, усны ашиглалт, химийн бодис эд нарыг нэг заалт болгоод товчлоод, бүх юмыг нь ингээд л дахин дахин бичээд байлгүй Засгийн газарт үүрэг болгочихмоор байна. Санал шүү. Тэгээд яах вэ, яаж найруулахаа ажлын алба, дарга мэднэ биз.

10 дугаар заалт тусдаа байх нь зүйтэй байх гэж бодож байна. Орон нутагтай холбоотой заалт.

Харин энэ иргэдийг авч ажиллуулах, сурах, мэргэшүүлэх гэдэг дээр нэмж тоог нь нэмэгдүүлэх гэсэн үг байх уу, эсвэл зүгээр ажиллуулах гээд уншигдахаар одоо байгаа хүмүүсээ ажиллуулж л байгаа шүү дээ гээд суугаад байх юм болов уу. Тэрийг бас нэг бодох хэрэгтэй болов уу гэж бодож байна. 

Аудитын заалтыг тусад нь байлгах нь зүйтэй. 

10 дугаар заалт дээр тэр Н.Наранбаатар гишүүн, Ц.Сэргэлэн гишүүн нарын хэлээд байгаа саналуудыг бас товчхон, ойлгомжтой оруулаад ингээд явбал ямар вэ гэж бодож байна. 

6 дээр нэг найруулгын санал нь нийгмийн даатгалын шимтгэлтэй холбоотой үүссэн маргааныг хууль тогтоомжтой нийцүүлэх замаар шийдвэрлэнэ гэхээр юу гэсэн үг юм бол доо. Аль нэг болохгүй юмыг нь нийцүүлэх гээд байгаа юм уу. 

Тэгэхээр зүгээр л хууль тогтоомжийн дагуу шийдвэрлээд, тэгээд шаардлагатай бол хуульд нэмэлт, өөрчлөлт оруулах тухай асуудлыг судал гэсэн үг байх юм болов уу? Ийм санаа байвал яаж байна. Тэгээд ингээд тогтоолыг дэмжиж байна. 

Тэр Тамсаг компаниас гэснийг түрүүн Ц.Сэргэлэн гишүүн бас хэлж байсан. 

Компаниас үр ашгийг биш. Ерөөсөө компанийн үйл ажиллагаанаас олж байгаа. Түүнээс л яах ёстой шүү дээ. Тийм. Гэрээний гэнэ үү, үйл ажиллагаанаас гэнэ үү. Энэ дээрээ нэг найруулах хэрэгтэй байх. Тэгээд дотор байгаа заалтуудаа бас дахин дахин нуршилгүй товчхон шиг байх нь зүйтэй болов уу л гэж бодож байна. 

Б.Баттөмөр: Н.Энхболд гишүүнд баярлалаа. Ц.Сэргэлэн гишүүн.

Ц.Сэргэлэн: Баярлалаа. Энэ Засгийн газраас Шадар сайдаар ахлуулсан ажлын хэсэг томилогдож байгаа гэж би сонссон. 

Тэгээд энэ ажлын хэсэгт тухайн орон нутгийн удирдлага, тухайлбал Дорнод аймгийн удирдлагыг яг XIX, XXI талбайн хамаарч байгаа Дорнод аймгийн Матад, Халхгол сумын удирдлагыг, түүнчлэн энэ асуудлаар олон жил хөөцөлдөж шүүмжлэлтэй хандаж, олон нийтийн дуу хоолой болж яваа нутгийн олныхоо өмнөөс дуу хоолойгоо хүргэж яваа төрийн бус байгууллагуудын төлөөллийг оролцуулах зайлшгүй шаардлагатай гэж би санал хэлж байна. Ингэвэл илүү нээлттэй, олон нийтэд. 

Хоёрдугаарт, мэргэжлийн байгууллага ажиллахад, мэргэжлийн ажлын хэсэг ажиллахад илүү олон мэдээллийг тал талаас нь авсан ийм үр ашигтай ажил болно гэж үзэж байна. 

Тийм учраас Засгийн газраас томилогдох ажлын хэсэгт энэ төлөөллүүдийг оролцуулах талаар бас Байнгын хорооноос чиглэл өгөөч ээ гэж хүсэж байна. 

Хоёрдугаарт, энэ шороон замаар тээвэрлэлт хийхийг түр зогсоох зайлшгүй шаардлага байна. 

Одоо тавьж байгаа хатуу хучилттай авто замыг дууссан хойно нь энэ тээвэрлэлтээ эхлүүлэх тал дээр анхаарах нь бас зөв байх. Зүгээр энэ протоколоор Засгийн газарт үүрэг чиглэл өгдөг юм уу. Явах нь зөв байх гэж би бодож байна. Тэгэхгүй бол одоо шороон замаар тээвэрлэлт хийгээд энэ байгаль орчинд сөрөг нөлөө хэвээрээ л үргэлжилнэ. Улам л нэмэгдэнэ. Талыг там болгож байгаа шүү дээ. Ер нь Мэнэнгийн тал дэлхийд алдартай мундаг сайхан тал. 

Намайг залуухан заставын дарга тэнд ажиллаж байхад зээр, чоно, хилчин гурав л байсан юм. Ер нь бол. Өөр юм байгаагүй тийм сайхан л тал. Одоо өнөөдөр ямар болсныг хүн болгон мэдэж байгаа. 

Энэ байгаль орчинд үзүүлэх нөлөөлөлд шалгалт дүгнэлт хийх энэ асуудлыг яаралтай хийгээд, хэрвээ энэ зөрчил дутагдлууд нь хэвээр байх юм бол түр энэ ажиллагааг нь зогсоогоод энэ зөрчил дутагдлаа бүрэн арилгаж дууссаных нь дараа үйл ажиллагааг нь сэргээх тал дээр онцгой анхаарах хэрэгтэй. 

Тэгэхгүй бол энэ чинь үргэлжлээд л явна. Энэ асуудлуудыг тогтоолын төсөлд оруулах боломжтой бол оруулаад, оруулах боломжгүй бол протоколоор Засгийн газарт чиглэл өгөөд ингээд яваач ээ гэж би хүсэж байна. Ялангуяа энэ төрийн бус байгууллагууд.

Дээр нь энэ эрэн сурвалжлах чиглэлээр үйл ажиллагаа явуулж байгаа сэтгүүлч нарын багууд байдаг юм байна лээ. Энэ TV8-аас гарсан эрэн сурвалжлах сэтгүүл зүйн баг Эрэл-1, 2, 3 гээд нэвтрүүлгүүд хийгээд TV8 телевизээр цацаад л явна лээ. Надад ч хандсан. Би чадлаараа бас дэмжээд л явж байгаа юм. Зөв. Олон нийтэд энэ зөв талаас нь мэдээллийг хүргээсэй гэсэн л ийм бодол байгаа. 

Тэгэхээр эд нарын төлөөллийг бас оролцуулаад энэ ажлын хэсгүүд нь ажиллаад явах юм бол хардах, сэрдэх юм байхгүй. 

Түрүүн Н.Наранбаатар гишүүн хэлсэн. Ер нь энэ ганц "Петрочайна Дачин Тамсаг" ч биш. Тэр Дорноговь аймагт үйл ажиллагаа явуулж байгаа яг ийм бүтээгдэхүүн хуваах гэрээтэй холбоотой аж ахуйн нэгжтэй бас гэрээгээ нэг дүгнээд үзвэл бас яадаг юм. Тэгээд ер нь үр дүн нь ямар байгаа юм. Үүнийг цааш нь сайжруулах тал дээр ямар ач холбогдолтой юм гэдэг талаас нь бас анхаарах хэрэгтэй юм шиг байгаа юм. 

Төрийн байгууллагуудаас, дээрээс нь энэ улс төрчдөөс, шийдвэр гаргах түвшний албан хаагчдаас ашиг сонирхлын зөрчилтэй ийм юм байна уу, үгүй юу гэдгийг энэ хууль хяналтын байгууллагаас оруулж шалгалт хийлгэвэл яасан юм. Ер нь. Н.Наранбаатар гишүүний саналыг би дэмжиж байна. 

Тэгээд ялангуяа тэнд ажиллаж байгаа төрийн байгууллагууд, Монгол Улсаа төлөөлөөд ажиллах ёстой төрийн байгууллагын төлөөллүүд чинь тухайн аж ахуйн нэгжийг төлөөлөөд ажиллаад байгаа юм биш үү гэж яриад байгаа нь энэ ортой шүү. 

Дээр нь биднийг, өөрөөр хэлбэл энэ улс төрчдийг, Засгийн газрын гишүүдийг, төрийн яам, агентлагийн албан тушаалтнуудыг харддаг сэрдэг энэ зөв. Хардах ёстой, сэрэгдэх ёстой. Тийм байдаг юм бол одоо хууль хяналтын байгууллагад шууд өгөөд шалгуулчих хэрэгтэй байгаа юм. Бүгдийг нь. Тэгээд үүнийг Засгийн газарт бас чиглэл өгөх нь зөв болов уу гэж би бодож байна. Баярлалаа. 

Б.Баттөмөр: Ц.Сэргэлэн гишүүнд баярлалаа. Б.Дэлгэрсайхан гишүүн.

Б.Дэлгэрсайхан: Тогтоолын төслийг дэмжиж байна. 

Ер нь Монголд ажиллаж байгаа гадаадын хөрөнгө оруулалттай компаниуд, ер нь нэг үйл ажиллагаа явуулж байгаа газрууд зардлаа өсгөдөг нийтлэг нэг жишиг болчхоод байгаа юм. 

Тийм учраас аудитын байгууллага шалгаад, ялангуяа үндэслэлгүйгээр зардал өсгөдөг. Тухайлбал, энэ Дачин Тамсаг дээр би сонсоход Land Cruiser машин өдрийн 200 доллароор ч гэлүү түрээсэлдэг барьдаг гээд. Энэ орон нутгийн удирдлагын зүгээс тэнд нэг машин аваачиж шахах гээд ингээд нэг ийм зөрчил байдаг юм биш үү. Зөрчил ч юу байх вэ. Нэг ийм бизнес маягийн юм байдаг шиг байгаа юм. 

Тийм учраас энэ аудитын шалгалтыг оруулахдаа бас нэг чиглэл өгөөд. Ялангуяа гадаад дахь зардал мөнгөө үндэслэлгүй нэмдэг. Энэ юманд нь бас илүү анхаарах ёстой гэдгийг хэлмээр байгаа юм. 

Хоёрдугаарт, орон нутагт үр өгөөж байдаггүй нэг гол шалтгаан бол манай орон нутгийн удирдлагуудтай холбоотой шүү. Бид гаднын хөрөнгө оруулалтыг шүүмжлэхээсээ илүү биднээс илүү их хамаарч байгаа гэдгийг бас давхар бодох хэрэгтэй. 

Бид өөрсдөө л гүйж очоод л, тэгээд л юу олох нь вэ, ямар нэг юм шахах нь уу гээд ингээд өөрсдөө гүйж очиж аманд нь уначхаад л. Тэгээд дараа нь нэг төрийн бус байгууллагаа явуулж дарамтлуулдаг. Ийм балай юм бол бүх газар байгаа шүү. Ялангуяа энэ Дорнодод илүү их байгаа гэж би харж байгаа юм. 

Тэгээд сая Ц.Сэргэлэн гишүүн зогсооно гэж яриад байгаа юм. Тэр хар замаа тавьж л байгаа юм бол тэр шороон замаараа явуулна л биз. Юуг нь зогсоох гээд байгаа юм бэ. 

Ер нь эдийн засаг ийм хүнд байгаа үед үүнийг зогсооно, хаана барина гэдэг юмаа бас нэг жоохон татахгүй бол ер нь дэлхий нийтийн эдийн засаг бол маш хүнд байгаа шүү. Бид нарт хэн ч гараа сунгахгүй шүү. Бас боломж байгаа бол гаргаад. Энэ улс орон чинь валютгүй байна. Үүнийгээ сайн дэмжих энэ асуудлаа бас бодолцоорой. 

Дээр нь энэ тогтоолтой хамааралгүй нэг юм хэлье гэж бодож байгаа юм. 

Дэлхий нийтээрээ эрчим хүчний хомстол, үүнийг дагасан үнийн өсөлт үнэхээр бүр одоо юу гэдэг юм. Бүгдээрээ мэдэж байна. Одоо энэ Европ яаж сандарч байна. Ирэх өвлийг яаж давах юм. Энэ газрын тосны үнэ, эрчим хүчний үнэ. Хаанаас газ, эрчим хүчээ авах юм гээд. Дэлхий нийтээрээ сандарч байгаа энэ үед бид энэ эрчим хүч. Ер нь Монголд ямархуу байгаа юм гэдгийг энэ Аюулгүй байдлын байнгын хороо санаачилж энэ эрчим хүчний хангамжийн асуудлаар нэг сонсгол сонсмоор юм байна гэж би харж байгаа. 

Тийм учраас Байнгын хорооны даргад хүсэх хүсэлт бол энэ эрчим хүчний, түүнтэй холбоотой энэ гадуур яваад байгаа маргаан, энэ салхин паркийг ард иргэдийн нуруун дээр үүрүүлж байна энэ тэр гээд. Энэ чинь хоёр талтай. Нэгд ард иргэд үүрч байна гээд бухимдаад байгаа юм байна лээ. 

Нөгөө талаар бол одоо тэгээд дэлхий нийтээрээ л энэ салхин парк, нарны батарей хоёрыг дэлхий нийтээрээ л сонирхож байгаа шүү дээ. Тэгээд энэ юмаа хаах юм уу. Энэ чиглэлээр орж ирэх гадаадын хөрөнгө оруулалтыг бүр мөсөн зогсоох юм уу. Одоо эрчим хүчгүй байх юм уу. Энэ юмаа одоо хэдүүлээ нэг сайн. Өнөө маргаашгүй Байнгын хороогоороо авч ярихгүй бол өвөл болдог. Тэгээд л үхлээ хатлаа зогслоо. Одоо хаанаас яах вэ. Орос нэг өдөр крантаа хаавал тэгээд л бид дуусаа шүү дээ. Яг үнэндээ бол.

Тэгээд ийм мэтийн тулгамдсан асуудлаа хэдүүлээ нэг ярьж сонсъё. Түүнээс биш юуны түрүүнд шалгана, барина, хорино, цагдана гэдэг энэ нэг амнаас гардаг юмаа ер нь энэ төрд ажиллаж байгаа улсууд жаахан багасгамаар байгаа юм. 

Энэ чинь хууль хяналтын байгууллагын л ажил шүү дээ. Тэгээд нэг юм л бол нэг хүнийг айлгасан, дарамталсан. Ялангуяа энэ бизнес хийж байгаа улсууд руу дайрдаг юмаа зогсоох нь зүйтэй байх гэж бодож байна. 

Энэ чинь хүн болгон өнөөдөр эрвийх дэрвийхээрээ л нэг юм хийчих гээд л ингээд л явж байхад чинь л тэр ч хулгайч, энэ ч хулгайч гээд ингээд болохгүй шүү дээ. Юм хийж байгаа улсуудыг харин эсрэгээр нь дэмжих. Ялангуяа би энэ эрчим хүч дээр бол үнэхээр энэ цахилгаан. Хөрөнгө мөнгөө оруулж ирээд цахилгаан станц барья гэж байгаа бол бид энэ…/минут дуусав/

Б.Баттөмөр: Гишүүд санал хэлж дууслаа. Би хэдэн санал хэлээдэхье гэж бодож байна. 

Манай Байнгын хорооны гишүүдийн хувьд бас үнэтэй санал хэлж байна. Тогтоолын төсөлд оруулах энэ саналуудыг хүлээж авч байна. Ажлын хэсэг сая гишүүдийн хэлсэн саналыг бүгдийг нь оруулах хэрэгтэй гэж ингэж би үүрэг чиглэл болгож байна. 

6 дугаар сарын эхээр Тамсагийн сав газарт Аюулгүй байдал, гадаад бодлогын байнгын хороо, зарим Байнгын хороодын Их Хурлын гишүүд очиж ажиллая гэж байгаа юм. 6 дугаар сарын эхээр.

Энэ уг нь өнгөрсөн оны сүүлээр явах ёстой байсан. Ингэж хойшилсоор байгаад. Энэ КОВИД-той холбоотой. Энэ "Петрочайна Дачин Тамсаг"-ийн удирдлагууд солигдчихсон байгаа. Ингэж хойшилсоор байгаад өдий болж байгаа. 6 сарын эхээр хийнэ. 6 сарын төгсгөл, 7 сарын эхээр чуулган завсарлах учраас өөр хугацаа байхгүй болчхоод байгаа юм. 

Ийм учраас манай Байнгын хорооны гишүүдээс энэ Тамсагт очиж ажиллах, энэ байгууллагын үйл ажиллагаатай танилцах ажилд явахад чөлөөтэй байгаа. Нэрсээ Байнгын хорооныхоо групп дээр тавиад явах гишүүдийнхээ саналыг авах нь зүйтэй. 

Гишүүд сая чухал асуудал, маш олон чухал асуудал хэлсний нэг нь энэ ашиг сонирхлын зөрчлийн асуудал байгаа юм. Сая тэр машин түрээслүүлдэг л гэж байна. Хүүхдийн сургалтын төлбөрөө төлүүлдэг л гэх. Одоо үнэн худал нь мэдэгдэхгүй. Одоо хууль хяналтын байгууллага мэдээж үүнийг шалгаж тогтоох байх л даа. Их Хурал шалгаж тогтоохгүй. Үүнийг ер нь хийх хэрэгтэй. 

Үнэхээр энэ газрын тосны салбарт бүтээгдэхүүн хуваах гэрээг хариуцаж ажиллаж байгаа энэ хүмүүс үнэхээр Монгол Улсын эрх ашгийн төлөө, Монгол Улсын төлөө ажиллаж байна уу, үгүй юу. 

Сая манай зарим гишүүдийн ярьж байгаа шиг тухайн компанийнхаа ажилтан шиг болчихсон. Ямар үүрэг даалгавар өгнө, тэрийг нь хэрэгжүүлдэг. Өөрсдийнх нь эрх ашиг нь хангагдаад явж байдаг. Улсын эрх ашиг хангагддаггүй. Ийм байж болохгүй шүү дээ. Үүнийг бас тодорхой хэмжээнд анхааралд авч ажиллах нь зүйтэй гэж ингэж үзэж байгаа. 

Сая Б.Дэлгэрсайхан гишүүн маш чухал санаа хэллээ. 2022 оны өвөл, 2023 оны өвөл, хавар Монгол Улс яах юм. Энэ эрчим хүчний. Эрчим хүч дотор нефть бүтээгдэхүүн бас орж байгаа шүү дээ. Эрчим хүчний салбартаа явж ордог.

Ер нь ямар эрсдэлүүд байна. Газрын тосны үнэ цаашдаа өндөр. Нэг баррель нь 115 доллар болчихсон. Цаашдаа ямар хандлагатай байх юм. Юу болох нь вэ. Бид ямар бэлтгэлтэй байх ёстой юм. Ямар ажил хийх ёстой юм. Энэ Эрчим хүчний сайдын сонсголыг Байнгын хороон дээрээ авч хэлэлцье гэдэгтэй санал нэг байна. Үүнийг энэ 6 дугаар сарын хурлын төлөвлөгөөнд оруулаад энэ сонсголыг авч хэлэлцье гэж үзэж байна. 

Ер нь энэ ашигт малтмалын салбарт хийсэн гэрээ Монголд үнэхээр ашиггүй байгаа юм. Оюу Толгойн гэрээ ашиггүй байсан. Үүнийг бид, Д.Тэрбишдагва гишүүн, манай Б.Бат-Эрдэнэ гишүүн бид нар хамтарч энэ Оюу Толгойн төсөлд Монгол Улсын эрх ашгийг хангуулах тухай Т.Аюурсайхан гишүүн бид хамтарч хангуулах тухай ийм 92 дугаар тогтоол гэдгийг гаргасан. 

Энэ хүрээнд Засгийн газар ажиллаж энэ дээр бас тодорхой хэмжээнд хангагдсан. Гэхдээ болоогүй байгаа. Энэ ажил цаашаагаа ингээд үргэлжлээд явах ёстой. Нэг хэдэн, 2.3 тэрбум долларын өрийг төлснөөр, тэглэснээр асуудал шийдэгдэхгүй байна шүү дээ. Үүнийг цаашдаа Монгол Улсын эрх ашигт нийцүүлж ингэж ажиллах шаардлагатай. Үүнийг Засгийн газар үргэлжлүүлээд ажиллаж байгаа гэж итгэж байна. 

Өнөөдрийн хэлсэн 24 хувийн хувийг авна гэдэг бол XXI зуунд ер нь ямар түвшинд байна. Энэ бүтээгдэхүүн хуваах гэрээ. Энэ Тамсагийн сав газар газрын тосны салбарт хийж байгаа уул техникийн нөхцөл нь ямар юм. Үнэхээр болж байна уу, үгүй юу. Миний хувьд би эдийн засагч хүний хувьд надад хийсэн тооцоогоор 24 хувь үнэхээр бага байгаа. Үүнийг цаашдаа нэмэгдүүлэх. Ялангуяа нөөц шинээр тогтоох. Нөөц шинээр тогтоох замаар Монгол Улсад ирэх үр ашгийг нь дээшлүүлэх ийм шаардлага зайлшгүй байгаа шүү дээ. Үүнийг авах шаардлагатай. 

Дараагийн асуудал энэ байгаль орчны асуудал. Үнэхээр нэг килограмм тос авахын тулд хоёр литр ус зардаг технологи бол дэлхийд цаашаа явахгүй. Цаашдаа ерөөсөө явахгүй. 

Ийм учраас ус борлуулдаг технологи гэдэг тэр шинэ технологиуд гарчихсан байгаа. Үүнийгээ ашиглах шаардлагыг энэ дээр маш тодорхой зааж өгөх ёстой гэж үзэж байгаа. 

Сая Б.Энх-Амгалан гишүүний хэлж байгаа тэр 590 тонн химийн бодисыг буцааж өгөх хэрэгтэй. Үүнийг Монголд үүнийг авч болдог, үүнийг устгадаг юм байхгүй. Тийм учраас үүнийг оруулж ирсэн юуг нь буцаж өгөх үүнийг хийх ёстой. 

Энэ бүтээгдэхүүн хуваах гэрээнд, ялангуяа Дачин Тамсаг компани дээр юу вэ гэхээр, зардлаа өөрсдөө дураараа нэмдэг. Үр ашиг байдаггүй. Татвар төлдөггүй. Ийм л байдалтай байна л даа. Газрын тосны үнэ нэмэгдсэн. Нэг баррель нь 115 доллар болсон. Үүнтэй холбогдуулаад Монгол Улсын төсөвт 24 хувиас хэдэн төгрөг орж ирж л байгаа байх. Тэгэхдээ чамлалттай байна л даа. Тэнд явагдаж байгаа үйл ажиллагаа, татаж байгаа тэр төхөөрөмжүүд, авч байгаа ашгийг гэхээр үнэхээр болохгүй байгаа юм л даа. 

Тийм учраас энэ зардлаа нэмдэг, үр ашиггүй болдог энэ зүйлүүдийг бид үзэх шаардлагатай. Энэ хэлтэй, мэргэжлийн туршлагатай хүмүүсийг ажиллуулах ёстой. Газрын тосны салбарт ажиллаж байсан туршлагатай хүмүүс байх ёстой. Хэлнээс гадна мэргэжлийн туршлагатай улсуудыг авч ажиллуулах шаардлагатай. 

Алтан ширээд баригдах нефтийн үйлдвэрт бүх хүчээ дайчлаад байхад 55 хувийг нь хангана. Тийм. 55 хувийг нь хангана. Үлдэж байгаа 45-ыг нь импортоор авна гэж байгаа шүү дээ. 

Тэгэхээр энэ өгч байгаа 55 хувийнх нь 24 хувь нь Монголынх. Бусад нь импортоор. Ингээд үзэхээр нийт боловсруулах тосны 76 хувийг нь импортоор авах болж байгаа юм л даа. 

Хятадаас бүтээгдэхүүн хуваах гэрээний дагуу Хятадын талын оногдох тосыг Монгол авна гэдэг чинь дэлхийн зах зээлийн үнээр л худалдаж авна гэсэн үг шүү дээ. 

Тэгэхээр Алтан ширээд баригдах үйлдвэр маань стратегийн хувьд, бодлогын хувьд Монголд ашигтай. Яаж үр ашигтай ажиллуулах вэ гэдэг юмаа одооноос бид бодох шаардлага үүссэн байна. 

Сая төрийг төлөөлж байгаа улсуудад тавигдах шаардлагыг нэмэгдүүлье гэж байгаа юм. Зам тавих ажлыг эрчимжүүлэх хэрэгтэй. Шороон замаар тээвэр хийх бол үнэхээр байгаль орчинд халтай л даа. Гэхдээ хааж бооно гэдэг нь юу юм. Ер нь эрчимжүүлж энэ ажлыг тэр зориулалтын замаар нь тээвэрлэх ажлыг хийх шаардлагатай. Үүнийг бас тогтоолдоо нэмж тусгаж өгөх нь зүйтэй байх гэж бодож байна. 

Ингээд гишүүд үнэтэй санал хэллээ. Сая хэлсэн саналуудыг нэгтгээд Байнгын хорооныхоо тогтоолыг гаргая гэсэн саналтай байна. Сая манай гишүүд саналаа илэрхийлэхдээ дэмжиж байгаа юм байна. Хэлсэн саналуудыг оруулаад Байнгын хорооныхоо тогтоолыг гаргая гэсэн саналтай байна. 

Ингээд санал хураая. Санал хураалт. Энэ тогтоолын төслийг дэмжье гэсэн томьёоллоор санал хураалт явуулъя. 

Санал хураалтад 12 гишүүн оролцож, 9 гишүүн зөвшөөрч, 75.0 хувиар санал дэмжигдлээ. 

Хуралдаа идэвхтэй оролцсон Байнгын хорооны гишүүддээ баярлалаа. 

Өнөөдрийн хэлэлцэх асуудал дууслаа. 

Бичлэгээс буулгасан:

ХУРАЛДААНЫ ТЭМДЭГЛЭЛ 


ХӨТЛӨХ АЛБАНЫ                     

